
 অ’ বুদ্ধিক দিলন্ত কৃষ্ণ ৰূপক চিন্তোক,

 চিত্তক দিলন্ত কৃষ্ণ অচলে ৰহোক॥

 অহঙ্কাৰৰ সহিতে দিলন্ত অভিমান,

 ঈশ্বৰ কৃষ্ণৰ মই ভৃত্য হৈবো জ্ঞান।

 অ’ সবাৰো আশ্ৰয় ইটো আছে দেহাগুটি,

 কৃষ্ণ ভকতৰ পদধূলি লৈব লুটি॥

 উপালম্ভা নাকৰিবা নামেসে ঈশ্বৰ,

 নামে পিতা মাতা বুলি মন কৰা দৃঢ়।

 অ’ কাশ্যেপেও গুৰু মানি নাম লৈতে আতি,

 নাৰদে মানিলে গুৰু চণ্ডাল নীচ জাতি॥

 ইন্দ্ৰে নমানিয়া গুৰু আছিলে স্বৰ্গত,

 চণ্ডালীনি ৰূপে লক্ষ্মী দেখাইলা পথত।

 অ’ আকে গুৰু মানি ইন্দ্ৰে ভৈলা কৃত-কৃত্য,

 হেন গুৰু নমানিবে কোন ইটো চিত্ৰ॥








ভাঙনি ঘোষা:-


 নাম লোৱা নাম লোৱা কলিযুগৰ প্ৰজা।

 নাম শুনি গতি পালে পৰীক্ষীত ৰাজা॥








পদ:-


 শুনিয়োক সৰ্ব্বজন কৃষ্ণৰ চৰিত্ৰ,

 আত পৰে আন পূণ্য নাহিকে কলিত।

 অন্য ধৰ্ম্ম কৃষ্ণৰ লগত গুচি গৈল,

 একস্থান হুয়া হৰি নাম মাজে ৰৈল।

 এতেকেসে নামত সমস্ত পূণ্য পাই,

 জানিয়া যতনে ফুৰা হৰি নাম গাই।

 নামেসে কৰিবে সৱ মনোৰথ সিদ্ধি,

 জানিবাহা হৰিৰ নামেসে নৱ নিধি।

 নামে তপ নামে জপ নামে যোগ ধ্যান,

 নামে দান নামে পূণ্য কোটি তীৰ্থস্নান।






(৫৪)

		 এই পৃষ্ঠাটো শেষবাৰৰ কাৰণে ৬ অক্টোবৰ ২০২৩ তাৰিখে ১২:০১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







